
Sadashivastotram

ஸதா³ஶிவஸ்தோத்ரம்

ப்³ராஹ்மணீ உவாச -

தத: கிம் தை: க்ரு’தம் தே³வைர்ப்³ரஹ்மவிஷ்ணுஶிவாதி³பி:⁴ ।
தந்மே கத²ய தத்த்வஜ்ஞ: ஶ்ரௌதும் கௌதூஹலம் மம ॥ 1॥
ப்³ராஹ்மண உவாச -

ஶ‍்ரு’ணு துப்⁴யம் மஹாபா⁴கே³ கத²யிஷ்யாமி தத்த்வத: ।
மஹாவிஷ்ணுவச: ஶ்ருத்வா யச்சக்ருர்ஜக³தீ³ஶ்வரா: ॥ 2॥
ப்³ரஹ்மாத்³யா ஊசு: -
ப⁴க³வந் ஸர்வபூ⁴தாத்மந் கோடிப்³ரஹ்மாண்ட³விக்³ரஹ ।
த்வயோத்³தி³ஷ்டோ ஹ்யயம் பந்தா² து³ர்த³ர்ஶோ து³ர்க³மோ ஹி ந: ॥ 3॥
பதி²ப்ரஜ்ஞோ யதா³ கஶ்சித³க்³ரகா³மீ ப⁴வேத்³விபோ⁴ ।
ததா³ வா ஶக்யதே க³ந்தும் ஶ்ரீமத்³வ்ரு’ந்தா³வநம் வநம் ॥ 4॥
சக்ஷர்நஸ்தாத்³ரு’ஶம் பூ⁴யாத்³யதா² த்³ரக்ஷ்யாம தாம் புரீம் ।
இத்த²ம் ஶ்ருத்வா வசஸ்தேஷாம் ஜஹாஸ புருஷோத்தம: ॥ 5॥
ஹஸதஸ்தஸ்ய வத³நோத³கோ நீலக⁴நச்ச²வி: ।
அஷ்டபா³ஹு: பீதவாஸா நீலேந்தீ³வரலோசந: ॥ 6॥
வநமாலாத⁴ர: கண்டே² கோடிகந்த³ர்பமோஹந: ।
விநிர்க³த்ய ஸ தாநாஹ ப்³ரஹ்மவிஷ்ணுமஹேஶ்வராந் ॥ 7॥
க³ச்ச²த்⁴வம் போ⁴ மயா ஸார்த்³த⁴ம் த³ர்ஶயிஷ்யாமி தாம் புரீம் ।
மஹாவிஷ்ணோ: ப்ரஸாதே³ந யூயம் வை தி³வ்யசக்ஷுஷ: ॥ 8॥
பூ⁴த்வா த்³ரக்ஷ்யத² தத்³ராஜ்யம் வ்ரு’ந்தா³வநவநம் மஹத் ।
அஹம் புர:ஸரோ பூ⁴த்வா யாஸ்யாமி து ஸஹாயதாம் ॥ 9॥
தத:ஸர்வே தேந ஸாகம் க³ச்ச²ந்தஸ்த்ரித³ஶேஶ்வரா: ।
து³ர்கா³லோகம் ச த³த்³ரு’ஶு:ஸர்வபூ⁴தமநோஹரம் ॥ 10॥

தத்³க³த்வா பு⁴வநம் தே³வ்யா: கல்பவ்ரு’க்ஷோபஶோபி⁴தம் ।
பாரிஜாதவநாமோத³மது⁴மத்தமது⁴வ்ரதம் ॥ 11॥
நாநாம்ரு’க³க³ணாகீர்ணம் ஸிம்ஹஶார்தூ³லக³ர்ஜிதம் ।
ப்³ரஹ்மவிஷ்ணுமஹேஶாத்³யைரபரை: பரிஸேவிதம் ॥ 12॥
தந்மத்⁴யே ரத்நரசிதம் தி³வ்யம் ஸிம்ஹாஸநோத்தமம் ।
தஸ்ய மத்⁴யே மஹாசக்ரம் கோடிஸூர்யஸமப்ரப⁴ம் ॥ 13॥
ஸாஷ்டவக்த்ரம் ஸத்ரிவ்ரு’த்தம் ஷோட³ஶாஷ்டத³லாந்விதம் ।
ஶக்ரகோணயுதம் ஶ்ரீமத்³ த்³விர்த³ஶாரஸமந்விதம் ॥ 14॥
ஸாஷ்டகோணம் ஸத்ரிகோணம் பி³ந்து³யுக்தம் மநோஹரம் ।
ஸ(ஶ)ர்வப்ரப்⁴ரு’திஸம்யுக்தம் பை⁴ரவீபை⁴ரவாவ்ரு’தம் ॥ 15॥
தந்மத்⁴யே ச மஹாதே³வீம் கோடிஸூர்ய ஸமப்ரபா⁴ம் ।
சதுர்பு⁴ஜாம் த்ரிநேத்ராம் ச பஞ்சபா³ணத⁴நுர்த⁴ராம் ॥ 16॥
பாஶாங்குஶத⁴ராம் தே³வீம் ரக்தாப⁴ரணபூ⁴ஷிதாம் ।
ரக்தவஸ்த்ரபரீதா⁴நாம் பீநோந்நதபயோத⁴ராம் ॥ 17॥
நவயௌவநஸம்பந்நாம் பரமாநந்த³ரூபிணீம் ।
ப்ரணேமு த³ண்ட³வத் தாம் ச ஶ்ரீமத்த்ரிபுரஸுந்த³ரீம் ॥ 18॥
ததஸ்தாந் ப்ரணதாந் ப்ராஹ தே³வீ த்ரிபு⁴வநேஶ்வரீ ।
தத்ஸித்⁴யது தே³வேந்த்³ரா யத³ர்த²ம் க³ந்துமிச்ச²த² ॥ 19॥
ஏவம் தே³வ்யாஶிஷம் தே³வா க்³ரு’ஹீத்வா க³ந்துமுத்³யதா: ।
ததஸ்தாம் த்ரிஜக³த்³தா⁴த்ரீம் நமஸ்க்ரு’த்ய புர:ஸர: ॥ 20॥
ப்ரதிமூர்திர்மஹாவிஷ்ணோராஹ தாந் மேக⁴நிஸ்வந: ।
ஆக³ச்ச²த்⁴வம் மஹாபா⁴கா³ நாத்ர கார்யா விசாரணா ॥ 21॥
ததஸ்தத்³வசநம் ஶ்ருத்வா ப்³ரஹ்மாத்³யாஸ்த்ரித³ஶேஶ்வரா: ।
நிர்க³த்ய தே³வ்யா புரத: ஶிவலோகபத²ம் க³தா: ॥ 22॥
தத்ர ஜ்யோதிர்மயம் லிங்க³ம் த³த³ர்ஶ பரமாத்³பு⁴தம் ।
ஸர்வவ்யாபி ஜக³த்³ரூபம் ஸச்சிதா³நந்த³விக்³ரஹம் ॥ 23॥
மஹாயோநியோக³பீட²மாரூட⁴ம் பரமம் பத³ம் ।
நாநாகார நிர்விகாரம் நிராகாரம் நிரஞ்ஜநம் ॥ 24॥

2 sanskritdocuments.org



ஸதா³ஶிவஸ்தோத்ரம்

நிஶ்சலம் நிர்மலம் ஶாந்தம் நிதாந்தம் தத்³கு³ணாகு³ணம் ।
ஓங்காராத்மகமாகாரமஶேஷகு³ணரூபகம் ॥ 25॥
த்³ரு’ஷ்ட்வா தத³த்³பு⁴தம் தே ச மஹாவிஷ்ணுதநுஶ்ச ஸ: ।
ப்ரணிபத்ய மஹாதே³வம் துஷ்டுவுஸ்வம் ஸதா³ஶிவம் ॥ 26॥
ப்³ரஹ்மாத்³யா ஊசு: -
ௐ ஜய தே³வ நிரஞ்ஜந நிர்விகார ஜய தேஜோமயதநு து³ர்நிவார ।
ஜய லிங்க³ரூப ஜய யோநிரூப ஜய ஜய திரஸ்க்ரு’தஸர்வரூப ॥ 27॥
ஜய ஶங்கர ஸர்வத³ஶாக்³ரமதே ஜய கிங்கரவத்ஸல ஸித்³தி⁴க³தே ।
ஜய காந்திவிட³ம்பி³தசந்த்³ரருசே ருசிராம் வரப்ரத³ஸர்வஶுபே⁴ ॥ 28॥
ஜய வேதா³கோ³சரசாருசரித்ர ப⁴வஸாக³ரதாரணவாஹித்ர ।
ஜ்ஞாநாநந்த³பரமபத³காரண நித்யாநந்த³து:³க²நிவாரஜ ॥ 29॥
ஜய ஶுத்³த⁴ஸத்த்வமயநிர்மலநிஶ்சல நிர்கு³ணநித்யநிராமயநிஷ்கல ।
ஜய ப்³ரஹ்மவிஷ்ணுஶிவஜுஷ்டபாத³ ஜய நாமநிராக்ரு’ததே³வவாத³ ॥ 30॥
ஜய ஜய மங்க³ளதா³யகநாயக நிஜப⁴க்தோத்கடதாபவிநாஶக ।
ஜய நிர்ஜய ஜயத³ ஜக³ந்மய ஸத³யஹ்ரு’த³ய த³க்ஷ மக²க்ஷய ॥ 31॥
லோகாதீதஸகலரஸஸாக³ர க³ங்கா³த⁴ர ஜய ரஜநீநாக³ர ।
ஸர்வபூ⁴தஹிதகாரணதாரண ஜய பரமேஶ நிகி²லஜநபாவந ॥ 32॥
ஜய ப³ஹுரூப நிரூப நிரஞ்ஜந ஶூலஹஸ்த பஶுபாஶவிநாஶந ।
ஜய ஜய பரம பராபரவந்தி³த வாமதே³வ ஸகலஜநரஞ்ஜித ॥ 33॥
உத்பத்திஸ்தி²திவிநாஶஹேதோ பரமேஶாந பரமவ்ரு’ஷகேதோ ।
ஜய நிஷ்காங்க்ஷ நிராமய நிர்ப⁴ய ஜய து³ர்ஜய ஜய விஜய ஜக³த்த்ரய ॥ 34॥
ஜய சந்த்³ரசூட³ விமத³ விமத்ஸர கௌ³ரீவத³நஸரோருஹமது⁴கர ।
ஸர்வதே³வஹ்ரு’த³யாந்தநிவாஸ பூ⁴திவிபூ⁴ஷணக்ரு’த்திவாஸ ।
ஜய ராதே⁴ஶ்வர ஸகலாராதி⁴த ஜய விஶ்வேஶ்வர விஶ்வவிபோ³தி⁴த ॥ 35॥
ஹே விஶ்வநாத²ஸகலேஶ்வர லிங்க³ரூப

ஸர்வாந்தரஸ்த² பரமேஶ பராவரேஶ ।
பூ⁴தாதி⁴நாத² பு⁴வநாநி பி³ப⁴ர்ஷி பாஸி

த்வம் க்ரு’பாமயஜநாந் பரிபாஹ்யநாதா²ந் ॥ 36॥
ஹே சந்த்³ரசூட³ புருஷேஶ்வர ஶங்கராத்³ய

கௌ³ரீபதே ஸகலநிஷ்கலஶூலபாணே ।
வேதா³த்³யகோ³சரஸுகோ³சரப⁴க்திபா⁴ஜாம்

ஶந்ந:குரு ஶ்ரவணமங்க³ளமங்க³ளேஶ ॥ 37॥
ஸர்வஜ்ஞ ஸர்வபூ⁴தேஶ ஸர்வபூ⁴தேஶ்வரேஶ்வர: ।
ஸர்வபூ⁴தாத்மந் ஸர்வஸித்³தீ⁴ஶ விஶ்வேஶ்வர நமோऽஸ்து தே ॥ 38॥
த்வம் ப்³ரஹ்ம பரமம் ஸூக்ஷ்ம க்ரு’ஷ்ணஸ்த்வம் புருஷ: பர: ।
ப்ரக்ரு’திஸ்த்வம் பரா ஸூக்ஷ்மா ப்ரதா⁴நபுருஷேஶ்வரா: ॥ 39॥
மஹாவிஷ்ணுஸ்து விஷ்ணுஸ்த்வம் ப்³ரஹ்மேஶாநபுரந்த³ரா: ।
தே³வா:ஸர்வே ஜக³ந்நாத² த்வமேவ ஸர்வத்³ரு’க் ஶிவ: ॥ 40॥
த்வம் பூ⁴மிஸ்த்வம் ஜலம் வஹ்நிர்வாயுராகாஶமேவ ச ।
த்வமேவ ஸர்வபூ⁴தாநி ஸ்தா²வராணி சராணி ச ॥ 41॥
பூ⁴தம் ப⁴வத்³ ப⁴விஷ்யச்ச த்வமேவ பரமேஶ்வர: ।
ப்ரஸீத³ தே³வதே³வேஶ பராத்பர நமோऽஸ்து தே ॥ 42॥
ஶ்ரீநாரத³ உவாச -

ய இமம் பட²தே ஸ்த்ரோத்ரம் ப்³ரஹ்மாதி³முக²நிர்க³தம் ।
ஆயுர்வித்³யா யஶோ லக்ஷ்மீர்முக்திஸ்தஸ்ய கரஸ்தி²தா ॥ 43॥
॥ இதி ஶ்ரீக்ரு’ஷ்ணஜா(யா)மலே மஹாஶிவத³ர்ஶநம் ஸதா³ஶிவஸ்தோத்ரம் நாம
பஞ்சமோऽத்⁴யாய: ॥ 5॥
பரிஶிஷ்ட 1

Proofread by Tanvir Chowdhury

Sadashivastotram

pdf was typeset on January 28, 2023

4 sanskritdocuments.org



ஸதா³ஶிவஸ்தோத்ரம்

Please send corrections to sanskrit@cheerful.com

sadAshivastotramkRRiShNayAmala.pdf 5


	Document Information
	Document Text
	Document Credits

